
Zona grischa – pedofilia en il
Grischun
«Pedofilia? Na, quai na datti betg tar nus...».
En la documentaziun «Zona grischa» discur-
ran differents protagonists e protagonistas da-
vart pedofilia en il Grischun e mussan cun quai
che quella construcziun «quai na datti betg tar
nus» è faussa.

Tge è pedofilia insumma? Ina malsogna
ubain ina disposiziun sexuala? Cura
daventa ina persuna pedofila?Quants pe-
dofils datti tar nus en il Grischun? E co
pudess ins impedir meglier che uffants
vegnanmalduvrads? Nus giain en la «zo-
na grischa» da la pedofilia e faschain tut
quellas dumondas a psicologs, a la poli-
zia, ad in’unfrenda da violenza sexuala ed
ad in um pedofil. Dentant betg be quai,
la dumonda centrala da la documenta-
ziun è numnadamain, co che nus sco so-
cietad stuessan ir enturn cun il tema pe-
dofilia. E per dar resposta a quella
dumonda, ènpliras persunas stadas pron-
tas d’agir sco public da test, sco spievel
per la societad.

